
mailto:scienceproblems.uz@gmail.com
https://t.me/scienceproblems_uz

O‘ZBEK GURUHLARIDA INGLIZ TILINI XORIJIY TIL SIFATIDA O‘QITISHDA 
MADANIY ASPEKTDAN FOYDALANISHGA OID ZAMONAVIY YONDASHUVLAR VA 

INTERFAOL METODLAR TAVSIFI 

Annotatsiya. Ingliz tilini xorijiy til sifatida o‘qitishda, nutqiy  kompetentsiyalarni rivojlantirishda  madaniy 
aspektdan foydalanish va ungaoidzamonaviy yondashuvlar va interfaol metodlar muhim ahamiyatga ega. Ushbu 
maqolada o‘zbek guruhlarida ingliz tilini xorijiy til sifatida o‘qitishda madaniy aspektdan foydalanishga oid 
zamonaviy  yondashuvlar va metodlar tavsifi hamda o‘zbek guruhlarida ingliz tilini xorijiy til sifatida o‘qitishda 
metodik ta’minot yaratish masalalari keng yoritilgan. O‘zbek guruhlarida ingliz tilini xorijiy til sifatida o‘qitishga 
oid mashq va topshiriqlar ishlab chiqilgan bo‘lib, amaliyotga tatbiq etilishi, shaxsga yo‘naltirgan ta’limni tashkil 
etish va ta’limda shaffoflikka erishish, ingliz tilini o‘qitishda madaniy aspektdan foydalanishning metodik asoslari 
moslashuvchanlikni kuchaytirishi muhim ahamiyat kasb etadi. 

СОВРЕМЕННЫЕ ПОДХОДЫ И ИНТЕРАКТИВНЫЕ МЕТОДЫ ИСПОЛЬЗОВАНИЯ 
КУЛЬТУРИСТИЧЕСКОГО АСПЕКТА В ОБУЧЕНИИ АНГЛИЙСКОМУ ЯЗЫКУ КАК 

ИНОСТРАННОМУ В УЗБЕКСКИХ ГРУППАХ 

Аннотация. В обучении английскому языку как иностранному важно использование 
культурологического аспекта и современных подходов и интерактивных методов в развитии речевых 
компетенций. В данной статье рассматриваются современные подходы и методы, связанные с 
использованием культурологического аспекта при обучениианглийскому языку как иностранному в 
узбекских группах, а также вопросы создания методического обеспечения при обучении английскому 
языку как иностранному в узбекских группах. широко покрыты. В узбекских группах разработаны, 
внедрены в практику упражнения и задания, связанные с преподаванием английского языка как 
иностранного, организацией персонализированного обучения и прозрачности в обучении, 
использованием культурологического аспекта в обучении английскому языку. 

DESCRIPTION OF MODERN APPROACHES AND INTERACTIVE METHODS OF USING 
THE CULTURAL ASPECT IN TEACHING ENGLISH AS A FOREIGN LANGUAGE IN UZBEK 

GROUPS 

Abstract. In teaching English as a foreign language, the use of the cultural aspect and modern approaches 
and interactive methods are important in the development of speech competences. In this article, the description 
of modern approaches and methods related to the use of the cultural aspect in teaching English as a foreign 
language in Uzbek groups, as well as the issues of creating methodical support in teaching English as a foreign 
language in Uzbek groupsare widely covered. In Uzbek groups, exercises and tasks related to teaching English as 
a foreign language were developed, put into practice, organization of personalized education and transparency in 
education, use of the cultural aspect in teaching English. 

 Keywords: interactive method, knowledge, understanding, pedagogical technology, cultural and 
pragmatic aspect, innovative method. 

Kirish. Hozirgi kunda xorijiy tillarni o‘rganish va o‘qitishda yurtimizda katta ahamiyat 

berilmoqda. 2012 yil 10-dekabrda qabul qilingan “Chet tillarini o‘rgatish tizimini yanada 

takomillashtirish chora tadbirlari to‘g‘risida” [1] gi Prezident Qarori chet tillarini o‘rganish 

imkoniyatlarini kengaytirdi. Respublikamizda chet tilining o‘qitilishi, xorijiy tili 

o‘qituvchilarining bilim va ko‘nikmalarini baholashning umumyevropa mamlakatlari 

tavsiyanomalari (CEFR, IELTS, PIRLS, PISA)ga mos ravishda yangi usul va talablari ishlab 

chiqildi. Unga ko‘ra umumta’lim maktablari va kasb-hunar kollejlari o‘quvchilari uchun 

darsliklar, o‘quv materiallari yaratilmoqda. Chet tili o‘rganishga bo‘lgan talab ham kundan 

kunga oshib bormoqda. Chet tili fani to‘rt aspektga (o‘qish, yosh, tinglab tushunish va gapirish) 

bo‘linib, ularning har biri bo‘yicha alohida tushuncha, malaka va ko‘nikmalar berilmoqda.  

Mavzuga oid adabiyotlar tahlili. Respublika miqyosida oliy ta’lim muassasalarida 

innovatsion texnologiyalardan foydalangan holda yangi texnologiyada o‘qitish orqali chet tili 

ta’limi sifatini oshirish muammolariga oid ilmiy ishlarda, jumladan, A.Abduqodirov, L.Golish, 

R.Djurayev, R.Ishmuxamedovlar tomonidan zamonaviy texnologiyalarga alohida ta’rif berilgan,

[2] J.Jalolov, N.Muslimov, M.Usmonboyeva va boshqalar tomonidan pedagogik texnologiyalar

bo‘yicha egallangan bilim, ko‘nikma va  malakalarni amaliyotda qo‘llash masalalari o‘rganilgan,

N.Azizxodjayeva, N.Saydaxmedov, A.Xodjaniyazova va boshqalarning ishlarida pedagogik

mahoratni namoyon etish usullari batafsil tadqiq etilgan. Mustaqil Davlatlar Hamdo‘stligi

(MDX) mamlakatlari olimlaridan К.Ангеловский, V.Bespalko, T.Vasilyeva, V.Monaxov,

Z.Slastyonin, B.Shadrikov kabi olimlar tomonidan o‘qitishning zamonaviy usullari bo‘yicha

ilmiy izlanishlar olib borilgan. Xorijlik olimlardan Dj. Dyui, X. Keyrns, Sssyur de F, H.D.Brown,

Gardner, R.C and Lambert, Domyei Zolton, J.Hammond, P.Mehisto, D. Marsh, M. J Frigols kabi

olimlar tomonidan ilg‘or pedagogik texnologiyalardan foydalanish, muammoli ta’lim masalalari

atroflicha o‘rganilgan.

Tadqiqot metodologiyasi. Bugungi kunda komputer texnologiyalarsiz til o‘rganish va 

o‘rgatishni tasavvur eta olmaymiz. Shu bilan birga o‘qituvchi endilikda barcha ma’lumotlarni 

tushuntirib an’anaviy yo‘sinda dars tashkil etmay balki, faqat ko‘rsatma va tushuntirib 

o‘rganuvchilarni mustaqil izlanishiga imkon yaratadi. Bu o‘z o‘rnida ta’lim jarayonida noodatiy 

mailto:munira.atamuratova.91@gmail.com

innovatsion interfaol topshiriqlar tizmini hamda dars tashkil etishni talab etadi.Interfaol 

topshiriqlar qo‘llanganda farqli ravishda talabalarning bellashuv, raqobat, tortishuv ruhiyatini 

intellektual faolligiga kuchli ta’sir etadi. Bu insonlar uyushgan holda muammo yechimini 

izlaganlarida namoyon bo‘ladi. Quyida interfaol metod va topshiriqlarni an’anaviy ta’lim 

jarayonidan farqi hamda samarali jihatini alohida ko‘rib chiqamiz. 

Interfaol metod va topshiriqlarning ta’lim va tarbiya jarayonidagi o‘rni va imkoniyatlari: 

Interfaol metod – ta’lim jarayonida talabalarning hamda o‘qituvchi o‘rtasidagi faollikni 

oshirish orqali talabalarning bilimlarni o‘zlashtirishini faollashtirish, shaxsiy sifatlarini 

rivojlantirishga xizmat qiladi. [3] Interfaol ta’limning asosiy mezonlari: norasmiy bahs-

munozaralar o‘tkazish, o‘quv materialini erkin bayon etish va ifodalash imkoniyati, ma’ruzalar 

soni kamligi, lekin seminarlar soni ko‘pligi, o‘quvchilar tashabbus ko‘rsatishlariga imkoniyatlar 

yaratilishi, kichik guruh, katta guruh, sinf jamoasi bo‘lib ishlash uchun topshiriqlar berish, 

yozma ishlar bajarish va boshqa metodlardan iborat bo‘lib, ular ta’lim-tarbiyaviy ishlar 

samaradorligini oshirishda o‘ziga xos ahamiyatga ega. 

Interfaol mashg‘ulot samaradorligi sabablari: Hozirda ta’lim metodlarini 

takomillashtirish sohasidagi asosiy yo‘nalishlardan biri interfaol ta’lim va tarbiya usullarini 

joriy qilishdan iborat. Barcha fan o‘qituvchilari dars mashg‘ulotlari jarayonida interfaol 

usullardan borgan sari kengroq foydalanmoqdalar. Bu usullarni qo‘llash natijasida 

talabalarning mustaqil fikrlash, tahlil qilish, xulosalar chiqarish, o‘z fikrini bayon qilish, uni 

asoslagan holda himoya qila bilish, sog‘lom muloqot, munozara, bahs olib borish ko‘nikmalari 

shakllanib, rivojlanib boradi. Bu masalada Amerikalik psixolog va pedagog B. Blum bilish va 

emotsional sohalardagi pedagogik maqsadlarning taksonomiyasini yaratgan va bu B. Blum 

taksonomiyasi deb nomlanadi [4] (Taksonomiya-borliqning murakkab tuzilgan sohalarini 

tasniflash va sistemalashtirish nazariyasi). U tafakkurni bilish qobiliyatlari rivojlanishiga 

muvofiq ravishdagi oltita darajaga ajratdi. Unga ko‘ra tafakkurning rivojlanishi bilish, 

tushunish, qo‘llash, tahlil, umumlashtirish, baholash darajalarida bo‘ladi. Shu har bir daraja 

quyidagi belgilar hamda har bir darajaga muvofiq fe’llar namunalari bilan ham ifodalanadi, 

jumladan: Bilish-dastlabki tafakkur darajasi bo‘lib, bunda o‘quvchi atamalarni ayta oladi, aniq 

qoidalar, tushunchalar, faktlar va shu kabilarni biladi. Bu tafakkur darajasiga muvofiq fe’llar 

namunalari: qaytara bilish, mustahkamlay olish, axborotni etkaza olish, aytib bera olish, yozish, 

ifodalay olish, farqlash, taniy olish, gapirib berish, takrorlash. Tushunish 

darajasidagi tafakkurga ega bo‘lganda esa, o‘quvchi faktlar, qoidalar, sxema, jadvallarni 

tushunadi. [4] Mavjud ma’lumotlar asosida kelgusi oqibatlarni taxminiy tafsiflay oladi. Bu 

tafakkur darajasiga muvofiq fe’llar namunalari: asoslash, almashtirish, yaqqollashtirish, 

belgilash, tushuntirish, tarjima qilish, qayta tuzish, yoritib berish, sharhlash, oydinlashtirish. 

Qo‘llash darajasidagi tafakkurda o‘quvchi olgan bilimlaridan faqat an’anaviy emas, noa’nanaviy 

holatlarda ham foydalana oladi va ularni to‘g‘ri qo‘llaydi.    Bu tafakkur darajasiga muvofiq 

fe’llar namunalari: joriy qilish, hisoblab chiqish, namoyish qilish, foydalanish, o‘rgatish, 

aniqlash, amalga oshirish, hisob-kitob qilish, tatbiq qilish, hal etish.Tahlil darajasidagi 

tafakkurda o‘quvchi yaxlitning qismlarini va ular o‘rtasidagi o‘zaro bog‘liqliklarni ajrata oladi, 

fikrlash mantiqidagi xatolarni ko‘radi, faktlar va oqibatlar orasidagi farqlarni ajratadi, 

ma’lumotlarning ahamiyatini baholaydi. Bu tafakkur darajasiga muvofiq fe’llar namunalari: 

keltirib chiqarish, ajratish, tabaqalashtirish, tasniflash, taxmin qilish, bashorat qilish, yoyish, 

taqsimlash, tekshirish, guruhlash. 



SCIENCEPROBLEMS.UZ-Ижтимоий-гуманитар фанларнинг долзарб муаммолари № S/4 (3) – 2023 

469 

Umumlashtirish darajasidagi tafakkurda talabalarning ijodiy ish bajaradi, biror tajriba 

o‘tkazish rejasini tuzadi, birnechta sohalardagi bilimlardan foydalanadi. Ma’lumotni yangilik 

yaratish uchun ijodiy qayta ishlaydi. Bu tafakkur darajasiga muvofiq fe’llar namunalari: yangilik 

yaratish, umumlashtirish, birlashtirish, rejalashtirish, ishlab chiqish, tizimlashtirish, 

kombinastiyalashtirish, yaratish, tuzish, loyihalash. Bu tafakkur darajasiga muvofiq fe’llar 

namunalari: tashxislash, isbotlash, o‘lchash, nazorat qilish, asoslash, ma’qullash, baholash, 

tekshirish, solishtirish, qiyoslash.Interfaol usullar ko‘p turli bo‘lib, ularning hammasi ham har 

qanday progressiv usullar kabi eng avvalo, o‘qituvchidan dars mashg‘ulot oldidan katta 

tayyorgarlik ko‘rishni talab qiladi. 

Tahlil va natijalar. Shu mashg‘ulotlarni tashkil etishda interfaol darsning asosiy 

xususiyatlarini uning an’anaviy darsga nisbatan ayrim farqlarini ko‘rib chiqish orqali 

yaqqolroq idrok etish mumkin. Shu maqsadda quyidagi jadvalni keltiramiz: 

An’anaviy hamda interfaol dars orasidagi farqlar 

№ 
Asosiy 
tushunchalar 

An’anaviy dars Interfaol dars 

1 
Qo‘llanish 
darajasi 

Barcha mavzular bo‘yicha 
qulay bo‘lgan dars turlari 
shaklida qo‘llaniladi. 

Ayrim mavzular bo‘yicha interfaol 
darsning qulay bo‘lgan turlari shaklida 
qo‘llaniladi. Boshqa mavzular uchun 
an’anaviy dars  qo‘llaniladi 

2 Dars maqsadi 

Dars mavzusi bo‘yicha bilim, 
ko‘nikma, malakalarni 
shakllantirish, 
mustahkamlash. 

Dars mavzusi bo‘yicha mustaqil 
fikrlash, xulosaga kelish, ularni bayon 
qilish, himoyalashni o‘rgatish. 

3 
O‘qituvchining 
vazifalari va ish 
usullari 

Yangi mavzuni tushuntirish, 
mustahkamlash, 
topshiriqlar berish. 

Talabalarning mustaqil ishlashlarini va 
taqdimotlarini 
tashkil qilish,boshqarish, nazorat, 
yakuniy xulosalarni asoslab berish. 

4 
Darsga 
tayyorgarlikka 
talablar 

Dars rejasi, konspekt va 
didaktik vositalarni 
tayyorlash. 

Interfaol dars ishlanmasi, mustaqil 
ishlar uchun topshiriqlar, tarqatma 
materiallar, boshqa zarur vositalarni 
tayyorlash. 

5 
Talabalarning 
tayyorgarligiga 
talablar 

O‘tilgan dars bo‘yicha 
vazifalarni bajarib kelish. 

Yangi dars mavzusi bo‘yicha asosiy 
tushunchalarni va dastlabki 
ma’lumotlarni bilish. 

6 
Talabalarningva
zifalari vaish 
usullari 

O‘qituvchini tinglash va 
o‘zlashtirish, berilgan 
topshiriqlarni bajarish. 

O‘qituvchi bergan topshiriqlarni 
bajarish bo‘yicha mustaqil fikrlash, o‘z 
fikr, xulosalarini boshqalarga 
solishtirish va yakuniy xulosaga kelish 

7 Vaqt taqsimoti 

Dars vaqtining ko‘p qismi 
o‘qituvchining yangi 
mavzuni tushuntirishi, tahlil 
qilishi, topshiriqlar 
vao‘zlashtirishni nazorat 
qilishiga sarflanadi. 

Dars vaqtining ko‘p qismi 
o‘quvchilarning mustaqil 
topshiriqlarni bajarishi, fikr 
almashishi, mushohada qilishi, o‘z 
xulosalarini bayon qilishi va 
himoyalashiga sarflanadi. 

8 
Darsning  modul 
va algoritmlari 

Darsning modul va 
algoritmlaridan har bir 
o‘qituvchi o‘zining metodiga 
ko‘ra foydalanadi. 

Har bir dars oldindan tayyorlangan 
modullar va algoritmlarga, loyihalarga 
muvofiq o‘tkaziladi. 

9 

O‘quvchilardan 
talab 
qilinadigan 
faollik darajasi 

O‘qituvchi har tomonlama 
faol, talabalarning diqqatni 
jamlash, tushunish, fikrlash, 
topshiriqni bajarish bo‘yicha 
faol.Muloqot 
shakllari:o‘qituvchi-guruh; 
o‘qituvchi- talaba; 
talaba-o‘qituvchi; 
guruh-o‘qituvchi; 

O‘qituvchi ham, o‘quvchilarham har 
tomonlama faol. Hamkorlik, 
hamijodkorlik shakllari: Talabalarning-
kichik guruh; o‘qituvchi- kichik guruh-
o‘qituvchi;guruh-o‘qituvchi. 

10 
Bilimlarni 
o‘zlashtirishnin
g asosiy usullari 

Muloqot, muhokama, bahs, 
munozara, tahlil,mulohaza, 
mutolaa,mushohada, va 
boshqalar. 

Muloqot, mutolaa, mushohada, 
muhokama, muzokara, bahs, 
munozara, mulohaza, tahlil va 
boshqalar. 

11 
Mashg‘ulot 
shakllari 

Ma’ruza, seminar, amaliy 
mashg‘ulot, davra suhbati, 
bahs, munozara, 
konsultastiya va boshqalar. 

Ma’ruza, guruh yoki juft bo‘lib ishlash, 
taqdimotlar, bahs, munozara, davra 
suhbati, amaliy ishlar va boshqalar. 

12 
Kutiladigan 
natija 

Mavzu bo‘yicha 
talabalarning bilim, 
ko‘nikma, malakalarini 
o‘zlashtirishlari. 

Mavzu bo‘yicha o‘quvchilarning o‘z fikr, 
xulosalarini shakllantirish, ularni 
mustaqil bilim olishga o‘rgatish. 

Bu jadvalda fikr juda qisqa bayon qilingan. Jadvalda keltirilgan farqlar shu ikki dars 

mashg‘ulot turining bir-biriga nisbatan afzal va kamchilik tomonlarini yaqqol ko‘rsatib turibdi. 

Xulosa. Interfaol mashg‘ulotning yuqorida jadvalda ko‘rsatilgan ayrim jihatlarini tahlil 

qilish asosida quyidagi xulosalarga kelish mumkin: [5] 

1. O‘quv rejadagi fanlarni o‘qitishda qaysi mavzular bo‘yicha interfaol darslar

tashkil qilish maqsadga muvofiqligini hisobga olish zarur. Bunda har bir mavzu bo‘yicha 

mashg‘ulotning maqsadiga to‘liq erishishni ta’minlaydigan interfaol yoki an’anaviy mashg‘ulot 

turlaridan foydalanish ko‘zda tutiladi; 

2. Interfaol mashg‘ulotning samarali bo‘lishi uchun talabalarning yangi

mashg‘ulotdan oldin uning mavzusi bo‘yicha asosiy tushunchalarni va dastlabki ma’lumotlarni 

bilishlarini ta’minlash zarur; 

Interfaol mashg‘ulotda o‘quvchilarning mustaqil ishlashlari uchun an’anaviy mashg‘ulotga 

nisbatan ko‘p vaqt sarflanishini hisobga olish zarur. 

